
Lagoas-Marcosende 23 de abril de 2007

A CIG ven de confirmar que vai a solicitar un laudo arbitral para excluír ao persoal non acollido ao Convenio Colectivo do censo electoral.  A súa pretensión é que este colectivo teña un proceso propio de eleccións sindicais tal e como se acordou na Universidade de A Coruña.
Con esta decisión o sindicato CIG entra en fragrante contradicción con respecto a anteriores acordos, pois fai algo máis dun mes acordou, xunto co resto dos sindicatos, xusto o contrario, é dicir, que o persoal que non estivera incluído no censo do PDI laboral tería que estar necesariamente no do PAS laboral. Este acordo produciuse tras a reclamación presentada polo sindicato CSIF ante a Mesa Electoral, reclamación que obrigou a Consellería de Traballo a establecer unha arbitraxe que fixou un auto arbitral, no que a CIG participou na súa condición de sindicato  interesado (representado por Xerardo Abraldes, Secretario Comarcal da área de Vigo), que ESTIMOU a reclamación. No citado auto tanto CIG como CC OO solicitan, expresamente, que se axustara a dereito o laudo que se dictara.
É inadmisible que mes e medio despois de que un árbitro designado pola Consellería de Traballo obrigue a Universidade de Vigo a incluír nos censos ao persoal laboral que deliberadamente deixaban fora do proceso electoral, a CIG veña agora  a procurar un laudo para conseguir xusto o contrario do que publicamente defendeu e acordou.
A razón que hai detrás deste acto é dilatar e entorpecer o proceso electoral do PAS laboral que xa está en marcha tras os preavisos presentados (conxuntamente por CIG, CC OO e UGT)  o 22 de marzo en Vigo e o e 23, do mesmo mes, en Ourense. É a estratexia de canto peor vaian as cousas mellor para os meus intereses, a habitual resposta dos derrotados e resentidos que tras perder por goleada un referendum e quedar co cu ao aire durante as mobilizacións do persoal laboral, veñen agora a amolar e obstaculizar, non só a tramitación e publicación do IIº Convenio, senón tamén, polo que se ve, as eleccións sindicais. E a isto teñen o morro de chamarlle “traballar en positivo”.
A Sección Sindical de CC OO da Universidade de Vigo non comparte o acordo de Coruña, único da súa especie,  ao consideralo aberrante, antisindical e fomentador do corporativismo. O Convenio de a Universidade de A Coruña exclúe expresamente e este colectivo que non contou nunca co favor dos sindicatos, por contra, o da Universidade de Vigo expresa, a través da Segunda Adicional, a súa vontade inequívoca de incluílo. Por coherencia con esta estratexia a decisión de que o persoal ligado a programas de investigación ou doutras administracións teña un proceso electoral propio é na Universidade de Vigo sindicalmente  inexplicable. 

Confiamos en que o arbitro que designe a Consellería sexa capaz de observar o obstruccionismo e mala fe do sindicato CIG e conclúa que non pode arbitrar sobre unha materia que xa está arbitrada e acordada por todas as partes a través dun laudo.
SECCIÓN SINDICAL DE CC OO DA UNIVERSIDADE DE VIGO

